
1 Tungkol saan ang Circular na ito?

Ang Circular na ito ay nagtatakda ng opisyal na pamantayan ng PhilHealth para sa
diagnosis at management ng dengue sa mga adult at bata. Layunin nitong itaguyod ang
minimum standards of care sa diagnosis, prevention, at treatment upang matiyak ang
ligtas, tama, at dekalidad na pangangalaga sa mga pasyente.

2  Kailan magiging epektibo ang Circular na ito?

Ito ay magiging epektibo labinlimang (15) araw matapos mailathala sa Official Gazette
o sa isang pahayagang may pangkalahatang sirkulasyon.

3 Ano ang dengue?

Ang dengue, na tinatawag ding breakbone fever, ay isang sakit na dulot ng virus na
nakukuha mula sa kagat ng lamok na Aedes aegypti. Karaniwan itong nagdudulot ng
matinding trangkaso, pananakit ng katawan, at iba’t ibang sintomas. Kung hindi
maagapan, maaari itong mauwi sa malubhang komplikasyon na tinatawag na severe
dengue.

4 Ano ang mga karaniwang sintomas ng dengue?

Sakit ng ulo

Panghihina ng katawan (general body malaise)
Pananakit ng kalamnan (myalgia)

Pananakit ng kasu-kasuan (arthralgia)

Sakit sa likod ng mata (retro-orbital pain)
Rashes sa balat (generalized maculopapular rash)
Pagsusuka

Kawalan ng ganang kumain

Pagdurugo (hemorrhagic manifestations)
Mababang platelet count (Thrombocytopenia)
Mababang white blood cell count (Leucopenia)

5 Paano sinusuri ang mga pasyenteng may dengue?

Sinusuri ang mga pasyente sa pamamagitan ng komprehensibong medical history,
masusing physical examination at laboratory tests.

6 Ano-anong laboratory at diagnostic tests ang maaaring gamitin upang suportahan ang
diagnosis ng dengue??

Ang sumusunod na laboratory at diagnostic tests ay makatutulong sa diagnosis ng

dengue:
e Complete Blood Count (CBC) na may platelet count
e Non-Structural Protein-1 (NS1) antigen
e Dengue IgM at IgG na meron o walang NS1 Rapid Diagnostic Test (RDT)
e Dengue RT-PCR (kung available)
e Chest radiography para makita kung may plasma leakage sa may severe dengue
e Iba pang karagdagang tests: blood glucose, serum electrolytes (sodium,

potassium, at calcium), liver enzymes (AST/SGOT, ALT/SGPT), renal function
tests (urea, creatinine), Prothrombin Time (PT), at Partial Thromboplastin Time

7 Kailan maaaring manatili sa bahay ang pasyenteng may dengue, at kailan siya dapat
dalhin o i-admit sa ospital?

Ang mga pasyenteng walang warning signs ay maaaring gamutin sa bahay.
Gayunpaman, kung walang pagbuti sa kondisyon at lumabas ang alinman sa mga
sumusunod na warning sign, ang pasyente ay dapat dalhin agad sa ospital:

e Paglala ng kondisyon habang bumababa ang lagnat

e Pagbabago sa level of unconsciousness (panghihina, pagkalito, hindi agad
makatugon)

¢ Hindi makakain o makainom

e Hirap sa paghinga

e Matinding sakit ng tiyan

e Pagsusuka

e [Iritable

e Pagdurugo (gilagid, ilong, gastrointestinal)

e Sobra o abnormal na menstrual/intermenstrual bleeding

Maitim na dumi o pagsusuka ng parang kape
Walang ihi nang higit sa 6 na oras

Mabilis na pagtibok ng puso (tachycardia)
Pamamaga ng atay (tender hepatomegaly)
Mababa ang white blood cell count (Leucopenia)
Tumataas ang hematocrit

Mabilis na pagbaba ng platelet count

Pag-ipon ng tubig sa katawan (clinical fluid accumulation)

8 Sino ang dapat agad na ma-admit sa ospital kapag na-diagnose na may dengue?

Ang mga pasyenteng may coexisting condition ay kailangang dalhin agad sa ospital,
kabilang ang:

Mga buntis
Mga taong obese
Mga sanggol at matatanda

Mga indibidwal na may comorbidities (hal. diabetes, sakit sa bato, at sakit sa
bata)

Mga taong namumuhay mag-isa o nasa liblib na lugar na walang agarang access
sa health facility

9 Ano ang dapat gawin ng mga pasyenteng may mild dengue sa bahay?

Ang mga pasyenteng hindi kailangang ma-admit sa ospital o maaaring gamutin bilang
outpatient ay dapat sumunod sa mga sumusunod na hakbang;:

Magkaroon ng sapat na bed rest

Uminom ng sapat na oral fluids o oral rehydration solution (ORS); iwasan ang
sports drinks

Uminom ng paracetamol para sa lagnat sa parehong adult at bata, kasabay ng
pagpupunas ng katawan gamit ang maligamgam na tubig

Iwasan ang non-steroidal anti-inflammatory drugs (NSAIDs) gaya ng ibuprofen,
celecoxib, aspirin, at corticosteroids (dexamethasone)

Dumalo sa mga follow-up visit para sa close monitoring

Araw-araw na i-monitor ang CBC

10

Ano ang dapat gawin sa mga pasyenteng may dengue na may warning signs at kabilang
sa high-risk groups?

Ang mga pasyenteng may dengue na nagpapakita ng warning signs o kabilang sa high-
risk groups ay nangangailangan ng masusing monitoring at angkop na gamutan. Ang
mga hakbang na inirerekomenda ay:

e I-admit ang pasyente sa ospital para sa angkop na clinical care.

e Kuhanan ng CBC na may platelet count bago simulan ang fluid management.
Kapag may plasma leakage, dapat agad simulan ang pagbibigay ng intravenous
fluids gamit ang isotonic crystalloid solution.

e Bantayan ang vital signs, perfusion parameters (capillary refill time, pulse
pressure, pulse character, central at peripheral pulses), at urine output o
inilalabas na ihi sa critical phase ng dengue.

11

Ano ang dapat gawin sa mga pasyenteng may severe dengue?

Ang mga pasyenteng may severe dengue ay nangangailangan ng agarang emergency
care at medical treatment upang maiwasan ang komplikasyon at mabawasan ang
pagkamatay dahil sa sakit. Ang mga hakbang na dapat gawin ay:

e I-monitor ang urine output o ihi, pulse rate at heart rate upang maiwasan ang
fluid overload.

e Magbigay ng isotonic crystalloid solution o colloids kung kinakailangan.

e I-monitor ang vital signs, capillary refill time, pulse pressure, pulse character,
central at peripheral pulses at urine output kada 30 minuto hanggang 1 oras;
kung may fluid resuscitation, bantayan ang lahat ng parameters kasama ang
urine output kada 5 minuto.

e Patuloy na obserbahan ang hematocrit levels, blood glucose, urine output, at iba
pang organ functions hanggang sa magkaroon ng malinaw na clinical
improvement at maging stable na ang daloy ng dugo.

e Isagawa lamang ang blood transfusion o pagsasalin ng dugo kapag may
ebidensiya ng pagdurugo o bleeding o kapag hindi tumutugon sa fluid
resuscitation.

12 Kailan puwedeng i-discharge ang pasyente mula sa ospital?

Ang pasyente ay maaaring pauwiin mula sa ospital kapag natugunan ang lahat ng
sumusunod na palatandaan:

1. Wala nang lagnat sa loob ng hindi bababa sa 48 oras kahit hindi umiinom ng
paracetamol o iba pang gamot na pampababa ng lagnat.

2. May gana nang kumain at mas maayos ang pakiramdam, hindi na kailangan ng
intravenous fluids at maayos ang daloy ng dugo at ng ihi.

3. Stable ang vital signs at nagpapakita ng pagbuti ang laboratory results, kabilang
ang platelet count na higit sa 50,000/mm3.

13 Paano mino-monitor ng PhilHealth ang performance ng health care providers?

Ang performance ng health care providers ay regular na sinusuri gamit ang
PhilHealth Circular No. 2018-0019 Health Care Provider Performance Assessment
System (HCPPAS) Revision 2.

14 Ano ang mangyayari kung may paglabag sa mga probisyon ng Circular??

Ang anumang paglabag sa PhilHealth Circular ay may kaukulang parusa alinsunod
sa RA No. 11223 at RA No. 10606.

CONTACT INFORMATION

PhilHealth Corporate Action Center: 02 8662 2588 | Smart: 0998 857 2957, 0968 865 4670
Globe: 0917 127 5987, 0917 110 9812
PhilHealth Website: www.philhealth.gov.ph

This FAQ is based on PhilHealth Circular No. 2026-000x Quality Standards on the Diagnosis
and Management of Dengue (Adult and Children) as a Reference of the Corporation. For the
latest updates, please visit the PhilHealth website or coordinate with the
nearest PhilHealth Regional Office or Local Health Insurance.

